
1. Dan huwa appell tal-konvenuti konjugi Magro minn sentenza moghtija
mill-ewwel qorti fl-24 ta’ Jannar 2017 i sabet illi |-istess konvenuti
wettqu att ta’ spoll bi hsara ghall-atturi meta fixkluhom fit-tgawdija ta’

acc¢ess ghall-proprjeta taghhom.

2. ll-fatti huma dawn: I-atturi huma sidien tad-dar fejn jogoghdu fi Triq
Borg Gharib, Ghajnsielem, Ghawdex. Din id-dar ghandha wkoll
access minn bieb fi Trig Simirat li huwa f’livell aktar baxx minn dak ta’

Trig Borg Gharib. 1l-konvenuti huma sidien ta’ proprjeta li tmiss ma’ dik

tal-atturi min-naha ta’ Trig Simirat. Quddiem il-bieb tal-atturi fi Triq
Simirat kif ukoll quddiem il-bieb tal-konvenuti fl-istess trig hemm
trejga. Minn din it-trejga tista’ tasal sal-proprjeta tal-konvenuti bil-
vettura izda sal-proprjeta tal-atturi tista’ tasal biss bil-pass. Sat-tarf tal-
faccata tal-proprjeta tal-konvenuti t-trejga hija wiesgha bizzejjed biex
jistghu jigu parkeggjati zewg vetturi hdejn xulxin izda fejn twassal

ghall-proprjeta tal-atturi t-trejga tidjieq.

3. Ghalkemm gieli kienu ngalghu xi in¢identi bejnhom u I-konvenuti, sal-
4 ta’ Awissu 2014 l-atturi dejjem kienu jidhlu u johorgu liberament
minn din it-trejga, kemm bil-vetturi, sa fejn dawn jistghu jaslu, kif ukoll
bil-pass. Qabel dakinhar l-atturi kienu wkoll jipparkeggjaw fdin it-
trejga sabiex imbaghad ikomplu jaslu sad-dar taghhom bil-mixi mill-

istess trejga

4. Gara li fl-4 ta’ Awissu 2014 il-konvenuti ingumbraw it-trejga billi
gieghdu xi oggetti goffi fiha, b’'mod li l-atturi ma setghux aktar jaslu bil-
vettura taghhom safejn kienet tippermetti |-wisa’ tat-trejga. Dakinhar
ukoll il-konvenuti wissew lill-attur bil-fomm sabiex ma jersagx aktar
lejn it-trejga ghaliex dik hija proprjeta taghhom. Wara dan I-episodiju I-
atturi ma baqghux jghaddu minn dik it-trejga u, minflok, fethu din il-
kawza tallum u talbu illi I-gorti, wara li (i) tghid illi I-konvenuti wettqu
spoll kontriehom, (ii) tordnalhom inehhu kull ostakolu li ghamlu fit-
trejga u, jekk jongsu li jaghmlu hekk fiz-zmien Ii jinghatalhom,
(iii) taghti lill-atturi s-setgha li jaghmlu dak li jkun mehtieg, bi flus il-

konvenuti.

5. ll-konvenuti ressqu |-e¢¢ezzjoni li ma hemmx I-elementi tal-azzjoni ta’

spoll.

6. L-ewwel qorti qatghet il-kawza billi wara li ¢ahdet |-e¢¢ezzjonijiet tal-

konvenuti iddecéidiet hekk:

»1. tilga’ l-ewwel talba attri¢i u tiddikjara li I-konvenuti kkommettew
spoll vjolenti u klandestin ghad-dannu tal-atturi billi tellfuhom fil-
pussess ta’ hwejjighom billi ostakolaw t-trejga li minnu huma ja¢éedu
ghall-proprjeta taghhom minn Trig Simirat meta fxi gurnata wara 1-4
ta’ Awwissu 2014 u fil-gimghat sussegwenti I-konvenuti bdew
jostakolaw dan it-trejga u rrendew I-ac¢¢ess da parti taghhom ghall-
proprjeta taghhom iktar difficli;

»2. stante l-ammissjoni fis-sottomissjonijiet tal-konvenuti li t-trejga in
kwistjoni jikkonsisti fil-fatt fi trejga pubblika u ghalhekk il-konvenuti
ma ghandhom |-ebda jedd fuq l-istess ghajr dawk li jgawdi kull
¢ittadin, kif ukoll stante li jirrizulta li I-ostaklu li tpogga fl-istess trejga
mill-konvenuti ga tnehha, tichad it-tieni u t-tielet talbiet attrici. «

7. ll-konsiderazzjonijiet li wasslu lill-ewwel gorti ghad-decizjoni taghha

gew imfissra hekk:

»|lli ghal dak li huwa I-element tal-infra bimestre huwa l-istess attur li
genwinament jammetti li gabel I-in¢ident tal-4 ta’ Awissu 2014 kien
hemm in¢identi ohra izda jispjega fl-affidavit tieghu kif ukoll fil-kontro-
ezami li dawn qatt ma wasslu sabiex l-atturi ma jibqghux juzaw
liberament it-trejga jew trejga in kwistjoni biex jac¢edu ghall-bieb tar-
residenza taghhom. Jirrizulta li effettivament I-in¢ident li verament
zamm lill-atturi milli jkunu jistghu ja¢¢edu liberament ghat-trejga in
kwistjoni kemm bil-mixi kif ukoll bil-vetturi taghhom u jaslu sal-bieb
tar-residenza kien dak tal-4 ta’ Awissu 2014 fejn il-konvenuti ex
admissis wissew jew fi kliem l-atturi heddew lill-atturi biex ma
jghaddux aktar minn hemm u sahansitra hallew barra tank tal-ilma
enormi bit-trailer tahtu li I-konvenuta stess tammetti li jaghmilha
difficli hafna li tghaddi karrozza minn mieghu sabiex tghaddi aktar ’il
gewwa fit-trejga. Din il-qorti hija sodisfatta li tressqu provi sufficjenti
fl-atti li jevidenzjaw li I-in¢ident tal-4 ta’ Awissu 2014 kien l-in¢ident li
verament wagqgaf lill-atturi jew almenu rrenda aktar difficli I-uzu liberu
li l-atturi kienu ged jaghmlu mit-trejga in kwistjoni sabiex ja¢¢edu
finalment ghall-bieb tar-residenza taghhom kif kienu jaghmlu sa dak
il-jum. ll-kawza odjerna giet prezentata nhar il-11 ta’ Settembru 2014
u ghaldagstant I-element tax-xahrejn hu aktar milli sodisfatt.

»|lli dwar |-element tal-ispoliatium fuisse jkompli I-argument imgajjem
fl-ahhar paragrafu minn din l-istess qorti u cioe li jirrizulta li kien I-
in¢ident tal-4 ta’ Awissu 2014 fejn tpogga t-tank tal-ilma fit-trig b’tali
mod li ostakola ferm u ¢ertament illimita I-mod kif I-atturi kienu ged

juzaw it-trejga in kwistjoni sa dakinhar u cioé fejn gabel setghu
liberament jaccedu kemm bil-vetturi kif ukoll bil-mixi ghall-bieb tar-
residenza taghhom, dan it-tank ghamilha difficli hafna li l-atturi
jghaddu mit-trejga bil-vetturi taghhom anki sabiex semplicement
jipparkjaw aktar ’il gewwa fl-istess trejga. Anki li kieku t-tank per se
ma kienx bizzejjed, il-qorti tqis li I-agir tal-konvenuti li kwazi kwazi
heddew lill-atturi sabiex ma jersqux ’'| hemm ghaliex skont huma t-
trejga kienet taghhom, din il-gorti wkoll tqisu bhala atti spoljattiv
stante li ¢ertament in forma mentis illimita I-mod kif l-atturi kienu
jezercitaw l-access taghhom minn fug din it-trejga tant illi minn
dakinhar il quddiem l-atturi hassew li ma setghux jaghmlu aktar uzu
mit-trejga u mill-bieb tar-residenza proprjeta taghhom stess li jaghti
ghal fuq it-trejga. Il-qorti b’referenza wkoll ghall-provi kollha fl-atti, tqis
ghalhekk li I-element tal-ispoliatum fuisse gie wkoll sodisfatt mill-
atturi.

»Jonqos ghalhekk li jigi kkunsidrat |-element tal-pussess jew mera
detenzjoni. Kif ga ac¢ennat aktar il fuq il-konvenuti fl-atti jinsistu li sa
dakinhar li sehh I-att spoljattiv kif ukoll tista’ tghid sal-ahhar seduta
qguddiem din il-qorti l-intenzjoni taghhom dejjem kienet li jwaqqfu I-
atturi milli juzaw it-trejga in kwistjoni ghaliex skont huma din kienet
taghhom. Huwa biss fis-sottomissjonijiet taghhom li ohrog |-ghageb
il-konvenuti finalment jaccettaw Ii t-triq hija wahda pubblika u
jipprovaw idawru dan il-fatt a favur taghhom sabiex din il-qorti titfa’
barra mit-tiega din il-kawza ta’ spoll tentata mill-atturi ghaliex skont
huma I-atturi gatt ma seta’ jkollhom pussess ta’ triq pubblika.

»Din il-gorti izda dwar l-argument imqgajjem mill-konvenuti u cioe
dwar il-fatt li t-trig in kwistjoni hija pubblika u [-ammissjoni fl-ahhar tal-
atti (cioé fis-sottomissjonijiet finali) da parti tal-konvenuti li din it-triq
hija wahda pubblika u ghaldagstant ¢ertament mhijiex taghhom,
limitatament ghal din il-kawza ta’ spoll, issostni li hija ghandha thares
lejn jekk I-elementi tal-ispoll kinux sodisfatti dakinhar tal-ispoll u dak li
sehh wara m’ghandux ikollu rilevanza ai fini tad-decizjoni finali
taghha. Inoltre, il-konvenuti ghalkemm jikwotaw I-artikolu 524 tal-
Kap. 16 tal-Ligijiet ta’ Malta li jaghmel referenza limitatament ghal
dak li huwa pussess, jinsew li I-azzjoni ta’ spoll tapplika wkoll ghall-
mera detenzjoni. Jirrizulta lil din il-qgorti li dakinhar tal-4 ta’ Awissu
2014 l-atturi kienu liberament ja¢¢edu mit-trejqa in kwistjoni minghajr
ebda xkiel u juzaw il-bieb tar-residenza proprjeta taghhom li jaghti
ghal fuq l-istess trejga. Certament ghalhekk ghandhom jitgiesu li
kellhom mill-angas il-mera detenzjoni ghal tali access fuq din it-trejga
jew ghall-ingas li jidhlu mill-bieb proprjeta taghhom stess! ll-konvenuti
ex admissis wissewhom (fi kliem l-atturi heddewhom) biex ma
jibgghux jghaddu u sahansitra poggew oggetti fosthom tank tal-ilma
enormi li jekk ma waqqgafx kompletament illimita ferm id-detenzjoni
tal-access li l-atturi kienu jgawdu fuq it-trejga.

»llli I-gorti inoltre ma tgisx li kien b’kumbinazzjoni li, malli I-konvenuti
rcevew il-kawza odjerna, it-tank in kwistjoni tnehha u tiddikjara li ma
temminx il-verzjoni tal-konvenuta fil-kontro-ezami taghha fejn tghid li
dan tnehha ghaliex kumbinazzjoni fl-istess jiem dan kien tnaddaf.

»llli ghaldagstant din il-gorti tqis, wara li rat kelma b’kelma I-atti kollha
tal-kawza u in vista tal-konsiderazzjonijiet kollha taghha kif suesposti,
li [-atturi ssodisfaw I-elementi kollha rikjesti mill-ligi sabiex I-azzjoni ta’
spoll tentata minnhom kontra I-konvenuti tirnexxi.

»llli finalment fkawza ta’ spoll apparti li din il-gorti tigi mitluba
tiddikjara I-ispoll, kif gara wkoll f'din il-kawza, tigi mitluba li tordna lill-
konvenuti jisporgaw l-ispoll vjolenti u klandestin kommess minnhom.
F'dan ir-rigward, jirrizulta lil din il-qorti li finalment il-konvenuti
ammettew fis-sottomissjonijiet taghhom i t-trejga in kwistjoni hija
wahda pubblika u mhux proprieta taghhom. Dan necessarjament
jimplika li kulhadd huwa liberu li jaghmel uzu minn din it-trejga
liberament bhal kull ¢ittadin iehor fil-limiti tal-ligi u dan billi jghaddi
kemm bil-mixi kif ukoll bil-vetturi. Finalment kulhadd ghandu dritt li
jipparkja |-vettura tieghu skont il-ligi inkluz billi ma jaghlagx lil hadd
iehor u li bl-ebda mod ma jingombra t-triq, inkluz b’tankijiet tal-ilma
kbar jew oggetti ohra (li certament mhux legali li jithallew barra fit-
torog jekk mhux b’permess ottjenut mill-awtoritajiet koncernati).
Jirrizulta wkoll li I-oggett principali li kien ged jingombra din it-trig u
cioé t-tank tal-ilma tnehha mill-konvenuti malli gew notifikati bil-
kawza odjerna. Ghalhekk f'dawn i¢-Cirkostanzi I-qorti ma tqisx li
hemm il-bZzonn li jigu milqugha t-tieni u t-tielet talbiet attrici ghalkemm
l-ispejjez tal-istess xorta wahda ghandhom ibatuhom il-konvenuti
stante li l-ammissjoni taghhom li t-trejga hija wahda pubblika saret
biss fi stadju ta' nota ta’ sottomissjonijiet finali u li kieku din saret
gabel setghet anki effettivament evitat il-kawza odjerna.«

ll-konvenuti appellaw minn din is-sentenza b’rikors tat-2 ta’ Frar 2017

li ghalih I-atturi wiegbu fil-21 ta’ Frar 2017.

Fl-ewwel aggravju I-konvenuti jghidu illi jongos I-element tal-pussess —
possedisse — billi t-trejga hija wahda pubblika, u ghalhekk jonqos
element mehtieg biex tirnexxi azzjoni ta’ spoll. lkomplu jfissru dan I-

ewwel aggravju taghhom hekk:

»llli fl-ewwel lok I-element tal-pussess huwa mankanti. Il-pussess illi
tirrikjesti I-ligi huwa I-pussess jew id-detenzjoni tal-haga jew tad-dritt.
Dan irid ikun pussess tangibbli ta’ haga li skond I-artikolu 524(1) tal-
Kodici Civili trid tkun “korporali jew tgawdija ta’ jedd li taghhom tista’
tinkiseb il-proprjeta”.

»Fil-kaz in ezami I-allegat dritt li wassal ghal din il-kawza ta’ spoll hu I-
uzu ta’ trig li hija dead end. L-atturi ged jallegaw illi I-konvenuti qed
ixekkluhom billi jipparkjaw vetturi fdin it-triq u gieli jpoggu oggetti
b’mod li jxekklulhom it-trejga liberu minn din it-triq.

»Jinghad mill-ewwel illi I-pussess ta’ dan l-allegat dritt ma huwiex
wiehed tutelabbli b’kawza ta’ spoll. Id-dritt ta’ uzu ta’ toroq pubbli¢i ma
huwiex wiehed li jista’ jigi kawtelat b’kawza ta’ spoll. Dan ghaliex id-
dritt ta’ uzu ta’ toroq pubbli¢i ma huwiex jedd li tieghu tista’ “tinkiseb il-
proprjeta” fit-termini uzati mill-artikolu 524(1) tal-Kodi¢i Civili, u dan
ghaliex skond I-artikolu 4(5) tat-Titolu Il tat-Tielet [recte, tar-Raba’]
Skeda tal-Kodiéi Civili I-immobbli li jiffurmaw id-dominju pubbliku huma



Rikors Mahluf numru 68/2014/1 21/05/2018

res extra commercium; u fl-istess skeda fit-Titolu Il artikolu 3(4) it-toroq
huma x'inhuma huma parti mid-dominju pubbliku.

»Ghalhekk kwalsijasi drittijiet abbinati ma toroq pubbli¢i ma jistghux
jiffurmaw il-bazi ta’ pussess jew detenzjoni kif trid il-ligi fl-azzjoni tal-
ispoll. Fil-fatt dawn it-tip ta’ drittiiet huma biss protetti permezz tal-
ligijiet penali tal-pajjiz u mhux b’dawk civili stante illi I-persuna civili ma
tistax tqis dawk id-drittijiet li tghaddi minn trig bhala ¢ivilment taghha.

»Parkegg li jista’ jingombra t-trejga liberu fit-triq kif ged jallegaw I-atturi
huwa fl-aghar ipotezi kontravenzjoni tat-traffiku u ghandu jigi sanzjonat
b’dak il-mod u mhux civilment.

»Ma jistax ikun koncéepibbli fmohh xi individwu li jkun ged jippossjedi
jew jiddetjeni triq ghaliex jghaddi minnha. It-toroq huma parti mid-
dominju pubbliku, u I-pubbliku jghaddi minnhom bit-tolleranza tal-istat.

»Dan jimplika kollu jfisser illi I-atturi gatt ma seta’ kellhom il-pussess li
trid il-ligi sabiex jippro¢edu b’kawza ta’ spoll fuq l-allegazzjoni li I-
konvenuti ged ixekkluhom minn li jghaddu minn trig pubblika. «

10. Qabel xejn ghandu jinghad illi fl-atti ma hemm ebda prova konkluziva
illi t-trejga hija tassew pubblika. L-Assistent Registratur tal-Artijiet
(Ghawdex) xehed illi t-talba tal-konvenuti ghar-registrazzjoni tat-titolu
minnhom pretiz fuq it-trejga ma tistax timxi ghax "imkien fil-kuntratti ta’
akkwist ma gie indikat illi I-passagg mertu ta’ din I-applikazzjoni kien

jifforma parti mid-dar numru 14 [tal-konvenuti]™

. Min-naha I-ohra r-rap-
prezentant tad-Direttorat ghat-Tmexxija tal-Proprjeta tal-Gvern ighid illi

t-trejga ma hijiex proprjeta tal-gvern?.

11. Fi kliem iehor, la hemm prova li t-trejga hija pubblika u langas li hija
privata, u ghalhekk kull argument mibni fuq il-premessa li t-trejga hija
pubblika huwa msejjes fuq ix-xejn. Bilfors iqum is-suspett illi I-
konvenuti hargu bl-argument tal-proprjeta pubblika fi stadju avanzat

tal-kawza meta ntebhu li ma setghux jaghmlu prova li ghandhom xi

Fol. 101 tal-process tal-ewwel gorti.

Fol. 120 tal-process tal-ewwel gorti.

titolu fuq it-trejga (ghalkemm f'kull kaz dak |-argument ftit li xejn jiswa

fkawza ta’ spoll).

Barra minn hekk, izda, huwa hazin |-argument illi t-tgawdija ta’ dritt fuq
proprjeta pubblika ma jista’ febda kaz jithares b’azzjoni ta’ spoll. ll-ligi
taghzel bejn pussess ad usucapionem u pussess ad interdicta. Biex il-
pussess ikun ad usucapionem huwa mehtieg illi, kif ighidu I-konvenuti,
il-haga mizmuma tkun wahda li taghha tista’ tinkiseb il-proprjeta, izda
dan ma huwiex mehtieg ghall-ghanijiet tal-pussess ad interdicta, aktar

u aktar fil-kaz ta’ azzjoni ta’ spoll meta tkun bizzejjed id-detenzjoni®.

Fil-kaz tallum dak li geghdin ifittxu li jharsu l-atturi ma huwiex dritt ta’
proprieta fuqg it-trejga izda t-tgawdija tal-liberta de facto li kellhom
gabel I-4 t'Awissu 2014 illi jghaddu minn fugha, li huwa bizzejjed ghall-

ghanijiet tal-azzjoni ta’ spoll.
L-ewwel aggravju huwa ghalhekk mi¢hud.

Fit-tieni aggravju I|-konvenuti jghidu illi jonqos it-tieni element tal-
azzjoni ta’ spoll: l-ispoll innifsu — spoliatum fuisse. Komplew fissru dan

it-tieni aggravju hekk:

»Fit-tieni lok I-esponenti jidhrilhom illi I-angas it-tieni element ta’ l-ispoll
u cioé l-att spoljattiv ma jezisti. ll-vjolenza mehtiega fl-ispoll hija dik li I-
att ta’ spoll ikun arbitrarju u kontra I-volonta tal-pussessur b’'mod i jista’
jaghti lok ghall-azzjoni ta’ danni kontra min ikun ghamel dak I-att ... ...

»Minn Trig Simiar, Ghajnsielem, tohrog fergha li ghalkemm I-atturi
jsejhulha passagg, din hi trig u hija miksija u relattivament wiesgha
tant li jghaddu zewg vetturi minnha. Din il-fergha hija dead end. II-
kwistjoni odjerna iddur fuq ipparkeggjar ta’ vetturi fdin it-trig. L-attur
jippretendi illi I-konvenuti u wliedhom ma jipparkjawx il-vetturi taghhom
f'din it-triq biex jipparkja hu.

Ara e.g. Annunziato Parnis et v. Emanuel Pisani, P.A. 26 ta’ Gunju 2013.

»Huwa minnu illi fargument partikolari I-konvenuti jew xi hadd
minnhom qal lil Jobert Galea biex ma jidholx izjed minn hemm izda
dak wahdu ma jammontax ghal spoll. L-ebda agir jew argument verbali
ma jista’ jammonta ghal spoll.

»Ma huwiex mi¢hud illi I-konvenuti u I-familja taghhom jipparkjaw f'din
it-trig. Din hi haga li ilhom jaghmluha ghexieren ta’ snin, izda kif jidher
mir-ritratti esebiti b’vetturi ipparkjati xorta wiehed jibgaghlu accéess
dicenti anke b’vettur. Fil-verita jidher illi dak li dejjaq lill-atturi kienet I-
istanza meta Il-vetturi kienu jigu ipparkjati fug in-naha ta’ ewwa nett ta’
I-isgaq, ghaliex kien ikun irid li jipparkja hu f'dik il-parti.

»|t-triq hija pubblika u ghalhekk japplikaw ir-regolamenti tat-traffiku li
huma fis-sens illi first come first served sakemm wiehed ma jkunx qed
jikser xi disposizzjoni ohra tat-traffiku.

»L-atturi pruvaw ukoll jinvokaw il-fatt ac¢ettat ukoll mill-ewwel gorti fis-
sentenza taghha illi fxi zmien I-konvenuti kellhom tank ta’ I-ilma barra.
Dan it-tank ta’ I-ilma jidher fir-ritratti esebiti mill-attur innifsu u minkejja
dak li ntqal jidher ¢&ar fir-ritratti li ma huwiex tali li jimblokka t-trig. Bit-
tank u minghajru wiehed kellu l-istess a¢cess. Dan apparti |-fatt illi I-
konvenuta Frida Magro li hi persuna li ma ssugx galet li aktarx bit-tank
ma tghaddix vettura — haga li ghamlet aé¢enn ghaliha I-ewwel qorti —
dan meta r-ritratti juru xorta ohra.

»Hemm diversi punti saljenti li l-esponenti jixtieq jaccentwa illi
jimmilitaw kontra I-konferma ta’ xi att spoljattiv.

»1. L-allegazzjoni prin¢ipali hija illi xi ingombru sar permezz ta’ vetturi.
L-attur stess jixhed illi dawn il-vetturi kienu jigu u jmorru.

»2. Ma huwiex il-kaz illi wiehed ghalag din it-trig b’xi ingombru
permanenti b’xi oggett jew li halla xi vettura ghal tul ta’ Zzmien.

»3. L-atturi gatt ma gew mizmuma fizikament jew legalment minn li
jidhlu.

»4. L-attur u x-xhieda tieghu in kontro-ezami jammetti illi kienet ghazla
u decizjoni tieghu li ma jibgax jidhol bil-vettura sakemm jingatghu
dawn il-proc¢eduri.

»5. Anke ix-xhieda tieghu jikkonfermaw in kontro ezami illi kien I-attur
illi gqalilhom biex ghal issa ma jidhlux minn hemm sakemm jinqatghu il-
proc¢eduri.

»6. Jirrizulta illi kull meta I-attur mar habbat il-bieb tal-konvenuti biex
iressqulu xi vettura, dawn qatt ma rrifjutaw, u kien biss meta l-attur
innifsu deherlu li kellu jaghmel rapport mal-pulizija u wara li qala’
in¢ident ma’ iben |-konvenut li ma bagax imur ihabbtilhom il-bieb.

»7. Hafna drabi I-vetturi ipparkjati ma kinux ikunu tal-konvenuti izda
jew ta’ wliedhom jew ta’ nies li jigu ghandhom.

»8. Frida Magro l-angas biss ghandha licenzja tas-sewgan jew taf
issug u ghalhekk gatt ma kien hemm skop li tigi inkluza fil-kawza.

»Ghalkemm l-attur esebixxa diversi ritratti, imkien ma esebixxa xi ritratt
tal-vettura tieghu li ma tistax tghaddi. Ir-raguni hi ghaliex dejjem sar
parkedd normali u kull min ried jghaddi ghaddha. Ritratt partikolari li
juri vettura fin-nofs huwa ritratt ta’ vettura ta’ terza persuna li giet biex
tigbor oggett minn ghand wiehed minn ulied I-imputati.



16.

17.

18.

19.

Joebert Galea et v. John Magro et

»Ghaldagstant l-ipparkeggjar tal-vetturi li jigu u jmorru ma jistax
jinghad li jikkostitwixxi att spoljattiv. L-anqgas it-tank li tpogga grib il-hajt
ghal ftit taz-zmien u li ma jingumbrax it-trejga ma huwa att spoljattiv.«

Dwar |-att ta’ spoll [-ewwel gorti kienet galet hekk:

Moot s s Jirrizulta li effettivament I-in¢ident li verament zamm lill-atturi
milli jkunu jistghu jacéedu liberament ghat-trejga in kwistjoni kemm bil-
mixi kif ukoll bil-vetturi taghhom u jaslu sal-bieb tar-residenza kien dak
tal-4 ta’ Awissu 2014 fejn il-konvenuti ex admissis wissew jew fi kliem
[-atturi heddew lill-atturi biex ma jghaddux aktar minn hemm u sahan-
sitra hallew barra tank tal-ilma enormi bit-trailer tahtu li I-konvenuta
stess tammetti li jaghmilha difficli hafna li tghaddi karrozza minn
mieghu sabiex tghaddi aktar ’il gewwa fit-trejga. Din il-gorti hija
sodisfatta li tressqu provi suffi¢jenti fl-atti li jevidenzjaw li I-in¢ident tal-4
ta’ Awissu 2014 kien l-in¢ident li verament waqqaf lill-atturi jew almenu
rrenda aktar diffi¢li I-uzu liberu li l-atturi kienu ged jaghmlu mit-trejga in
kwistjoni sabiex ja¢¢edu finalment ghall-bieb tar-residenza taghhom kif
kienu jaghmlu sa dak il-jum ... ... ...

Pl jirrizulta li kien l-in¢ident tal-4 ta’ Awissu 2014 fejn tpogga t-
tank tal-ilma fit-trig b’'tali mod li ostakola ferm u ¢ertament illimita I-mod
kif I-atturi kienu ged juzaw it-trejqa in kwistjoni sa dakinhar u cioé fejn
gabel setghu liberament jac¢edu kemm bil-vetturi kif ukoll bil-mixi
ghall-bieb tar-residenza taghhom, dan it-tank ghamilha difficli hafna li I-
atturi jghaddu mit-trejga bil-vetturi taghhom anki sabiex sempli¢ement
jipparkjaw aktar ’il gewwa fl-istess trejga. ... ... ...«

Fi kliem iehor, qabel dak li ghamlu I-konvenuti fl-4 tAwissu 2014 |-
atturi setghu jingdew bla xkiel milt-trejga u wara I-4 £ Awissu 2014 ma
setghux aktar. Mela kien dak li gara fl-4 t Awissu 2014 Ii kien ta’ xkiel
ghall-atturi fit-tgawdija tat-trejga u ghalhekk kien att ta’ spoll. L-
apprezzament tal-fatti li ghamlet I-ewwel qorti kien korrett u msahhah

bix-xiehda.

Dan it-tieni aggravju wkoll ghalhekk ghandu jigi mi¢hud.

Fit-tielet aggravju I-konvenuti jghidu li jonqos I-element taz-Zmien —
infra bimestre deduxisse — ghax il-kawza ma saritx fi zmien xahrejn
minn dakinhar li suppost sehh l-ispoll. Komplew fissru dan it-tielet

aggravju hekk:

»Fit-tielet lok, [-ahhar element tal-ispoll u cioe li I-kawza issir entro t-
terminu ta’ xahrejn ukoll hu nieges.

»Din il-kawza giet intavolata fil-11 ta’ Settembru 2014. Ghalhekk I-
atturi riedu jippruvaw illi dan I-allegat spoll sehfh wara |-11 ta’ Lulju
2014 u mhux gabel.

»Mix-xiehda tal-istess attur moghtija in kontro ezami (02/06/2016) bi
twegiba ghal I-ewwel domanda li saritlu in kontro ezami jghid hekk:-

»L-Avukat Dottor Kevin Mompalao: “Mela, meta bdew dawk li
int issejjhilhom incidenti li kienu jipparkjaw xi vetturi fin-nofs ta’
din it-triq, meta?”

»Ix-xhud: “lva.”
»L-Avukat Dottor Kevin Mompalao: “Meta bdew?”
»Ix-xhud: “F’xi Settembru tat-2013 kif gejt lura mill-isptar.”

»L-Avukat Dottor Kevin Mompalao: “Qabel dakinhar gatt ma
kien hemm in¢identi simili?”

»Ix-xhud: “Le.”

»L-Avukat Dottor Kevin Mompalao: “Issa, int ghidtilna li Magro
ged jipprova jimpedik milli tidhol hemmhekk ... ... ...

»Ix-xhud: “Dakinhar tal-4 ta’ Awwissu tal-2014, meta gara |-
ahhar in¢ident gie fugi b’mod jigifieri, kif ghidt fix-xiehda tieghi
fl-affidavit, li qalli jien ma rridekx tersaq aktar 'l hawnhekk.
Hawnhekk tipparkjax, u hafna hekk. *

»L-Avukat Dottor Kevin Mompalao: “Jigifieri dan kien in¢ident
fl-4 ta’ Awissu tal-2014. U inti l-in¢identi ghidtilna |i bdew
f'Settembru tat-20137?”

»Ix-xhud: “Iva ... ...

»Similment fl-affidavit tieghu Joebert Galea jispjega illi I-in¢identi li
wasslu ghal din il-kawza kien ilhom sejrin hafna u sahansitra jaghti I-
impressjoni li Novembru 2013 kien karaterizzat minn serje ta’ in¢identi
simili tant illi anke hass li kellu jitlob I-intervent tal-pulizija.

»Dan juri bi¢-¢ar illi din I-allegata kwistjoni kien ilha sejra mizerjament
minn Settembru tas-sena ta’ qabel u ghalhekk [-atturi kienu ferm
tardivi meta procedew b’din il-kawza f'Settembru 2014! L-attur jghid illi
l-in¢ident tal-4 ta’ Awissu 2014 kien |-ahhar wiehed fis-serje. Kwindi x-
xahrejn kienu skadew.«

20. Huwa minnu illi kien hemm episodji ohrajn gabel I-4 ta’ Awissu 2014,
izda, kif inghad fil-konsiderazzjonijiet dwar l-aggravju ta’ gabel dan,
kien l-episodju tal-4 tAwissu 2014 li effettivament xekkel lill-atturi fit-
tgawdija taghhom ghax qabel dak I-episodju minkejja l-inCidenti i
kienu sehhew l-atturi xorta setghu jinqdew bit-trejga u wara dak I-

episodju ma setghux aktar. Ghalhekk sewwa qalet I-ewwel qorti i I-

21.

22.

23.

Joebert Galea et v. John Magro et

ispoll sehh fl-4 ' Awissu 2014, u |-kawza nbdiet gabel ma ghaddew ix-

xahrejn.

Dan it-tielet aggravju wkoll ghalhekk ghandu jigi michud.

Fir-raba’ u lI-ahhar aggravju taghhom il-konvenuti jghidu illi:

D anke jekk ghal grazzja tal-argument dato sed non concesso
kellu jigi argumentat li hemm xi spoll, Frida Magro zgur li ma wettqget |-
ebda spoll. Frida Magro la ssuq u ghalhekk ma setghetx tipparkja
vetturi u wisq l-angas kellha xtagsam mat-tank |i nhareg barra.
Ghalhekk Frida Magro kellha fkull evinjenza tigi liberata mill-
osservanza tal-gudizzju.«

Ghalkemm jista’ jkun li huwa minnu li I-konvenuta Alfreda Magro ma
ssugx u ghalhekk qatt ma pparkeggjat xi vettura b’'mod li tfixkel lill-
atturi, ix-xiehda turi illi hija kienet kompli¢i u parteCipi ma’ zewgha
f'dak li sehh. ll-konvenuta gatt ma ¢ahdet dan u anzi fil-kontro-ezami

galet hekk:

»L-Avukat Dottor Carmelo Galea: “Imbaghad fAwwissu 2014 ingala’ xi
in¢ident u intom iddecidejtu li ma thalluhx jidhol aktar.”

»Ix-xhud: “lva.”
»L-Avukat Dottor Carmelo Galea: “U zammejtuh milli jidhol.”

»Ix-xhud: “lva.”«

24. Fir-rapport tal-pulizija tal-4 ta’ Awwissu 2014 wkoll intgal hekk:

»ll-pulizija marret u tkellmet ma’ John Magro u ma’ Alfreda Magro li
hija martu u dawn stqarrew mal-pulizija li veru kienu galulu sabiex ma
jidholx iktar go din l-imsemmija trejga ghalhiex dik kienet proprjeta
privata taghhom, kif ukoll urew lill-pulizija karta mill-Lands Registry
Department ... ... ... fejn fugha kien hemm miktub li proprjeta numru
14 u t-trejga ta’ quddiemha jappartjenu lil John u Alfreda Magro ... ...

LK

25. Dan ir-raba’ aggravju wkoll ghandu jigi michud.

26. Ghal dawn ir-ragunijiet lI-appell tal-konvenuti ma jistax jintlaga’ u din il-
gorti tghid ukoll illi dan l-appell huwa ghalkollox firagh u vessatorju, u

jixraq illi I-konvenuti jigu kundannati jhallsu spejjez ghal darbtejn.

27. ll-gorti ghalhekk ticahd l-appell u tikkonferma s-sentenza appellata u,
billi dan I-appell huwa wiehed fieragh u vessatorju, tikkundanna lill-
konvenuti appellanti jhallsu lill-atturi spejjez ghal darbtejn kif ighid I-art.

223(4) tal-Kodi¢i ta’ Organizzazzjoni u Procedura Civili.

Giannino Caruana Demajo Noel Cuschieri Anthony Ellul
Adent President Imhallef Imhallef

Deputat Registratur
mb

